
Annotatsiya: Badiiy asar tili, shu jumladan, leksikasini o’rganish adabiyotshunos 

hamda tilshunoslar oldida turgan muhim hamda dolzarb masalalardan biri sanaladi. 

Keyingi yillarda bu yo’nalishda tilshunos olimlarimiz amalga oshirgan tadqiqotlar ancha 

ko’paydi. 

Annotation: Studying the language of a work of art, including its lexicon, is considered 

one of the most important and urgent issues facing literary scholars and linguists. In the 

following years, the researches carried out by our linguists in this direction have increased 

significantly. 

Аннотация: Изучение языка художественного произведения, в том числе его 

лексики, считается одной из важнейших и актуальных проблем, стоящих перед 

литературоведами и лингвистами. В последующие годы исследования, проводимые 

нашими лингвистами в этом направлении, значительно расширились. 

Badiiy matndagi obrazlar silsilasini lingvistik omillar asosidagi talqini, 

tilshunosligimizning yangi va ulkan imkoniyatlaridan darak beradi. 

Dostonlar ham barcha janrlar qatori xalq og„zaki ijodida muhim o„rin egallab, 

bolalarni barkamol qilib tarbiyalashda keng ko„lamda foydalanib kelingan. Dostonlarda 

kishi kamolotining barcha qirralarini tarbiyalashni, ya‟ni vatanparvarlik, do„stlik, 

xalqparvarlik, mehnatsevarlik, ilm va fanga qiziqish, jismoniy kamolot, dovyuraklik, 

jasoratlilik, kasb-hunarli bo„lish, ota-ona va kattalarni hurmat qilish, to„g„rilikning 

egrilik ustidan tantanasi, yuksak odob va axloq, manmanlik va maqtanchoqlining 

zararli oqibatlari, ichikilik va qimorbozlikning razil oqibatlari, o„zaro yordam, tabiatga 

qiziqish va uni muhofaza qilish, boylikka xirs qo„ymaslik va uning yomon oqibatlari 

kabilarni o„z ichiga oladi. Ayniqsa, xalq og„zaki ijodining yirik namunasi hasoblangan 

dostonlarda umuminsoniy qadriyatlar mujassamlashgan. Ularda xalqning turmush 

tarzi, axloq odobi, urf-odatlari, marsoimlari, an‟analari, insoniy va ma‟naviy 

qadriyatlari, diniy e‟tiqodlari, orzu-umidlari, erk va ozodlik yo„lidagi mardonavor 

kurashlari, vatanparvarligi, sevgi-muhabbatga sadoqati, kelajakka ishonchi yaqqol 

ifodalanadi. Buni «Alpomish», «Yakka Ahmad», «Rustamxon», «Murodxon», 

«Oysuluv», «Shirin bilan Shakar», «Kuntug„mish» kabi dostonlarda ko„rish mumkin. 

Chunki bu dostonlar, avvalo, xalq pedagogikasining tarkibiy qismini tashkil etib, ularda 

ota-ona, o„zgalarga hurmat tuyg„usi, do„stlik va hamkorlik, xayr-u saxovat va 

mehmonnavozlik, sevgi va sadoqat, jasurlik va qahramonlik fazilatlari kabi  

insonparvarlik  sifatlari  ulug„langan. 

Badiiy asar tili, shu jumladan, leksikasini o‟rganish adabiyotshunos hamda 

tilshunoslar oldida turgan muhim hamda dolzarb masalalardan biri sanaladi. Keyingi 

yillarda bu yo‟nalishda tilshunos olimlarimiz amalga oshirgan tadqiqotlar ancha 

ko‟paydi. E‟tiborga molik ilmiy ishlar yuzaga keldi. Bir qator monografik ishlar 

bajarildi. Darslik va qo‟llanmalar yaratildi. Nomzodlik va doktorlik ishlari himoya 

qilindi. Jumladan, X.Doniyorov va B.Yo‟ldoshevlar tomonidan yaratilgan “Adabiy til 

va badiiy stil” nomli kitobda badiiy asar tilini tadqiq etishning aniq yo‟llari va usullari 

belgilab berildi22. N.Mahmudov23, B.Yo‟ldoshev24, S.Karimov25, B.Umurqulov26, 

M.Yo‟ldoshev27 kabi ko‟plab tilshunoslar badiiy asar tilini tadqiq qilishda samarali hissa 

qo‟shdilar. 

Ilmiy adabiyotlarda o‟zbek tilshunosligida xalq poetik ijodi namunalarining 

muayyan janrlariga tegishli namunalari, xususan, xalq dostonlari tiliga bag‟ishlangan 

ilmiy-tadqiqot ishlari XX asrning 40-yillaridan boshlangan deya qayd etiladi1. Taniqli 

folklorshunos olim, professor Hodi Zarifovning “Go‟ro‟g‟li” turkumi dostonlari bo‟yicha 

olib borgan tadqiqotlari bu boradagi tadqiqotlarning debochasi sifatida e‟tirof etiladi. 

Olimning V.M.Jirmunskiy bilan hamkorlikda yaratgan fundamental tadqiqotida xalq 

dostonlari tili bo‟yicha ham qimmatli fikr-mulohazalar bildirilgan bo‟lib, bu 

mulohazalar hozirgacha ham o‟zining ilmiy qimmatini yo‟qotmagan28. 

Fozil shoir dostonlari tili bo‟yicha tadqiqot olib borayotgan G.Jumana-zarova 

ta‟kidlaganidek, H.Zarifov va V.Jirmenskiylar hamkorligida yaratilgan ilmiy tadqiqot 

“keyingi tadqiqotlar uchun metodologik zamin hozirlab berdi” 29. Taniqli 

folklorshunoslarning ushbu ilmiy ishidan so‟ng  filologiya ilmida folklorshunoslik 

masalalariga bag‟ishlangan ko‟plab tadqiqotlar yuzaga keldi. 

Tilshunosligimizda Sh.Shoabdurahmonovning “Ravshan” dostoni badiiy tiliga, 

R.Rasulovning “Alpomish” dostoni tili sintaksisiga, S.Tursunovning “Alpomish” 

dostoni leksikasiga, Z.Xolmonovaning Po‟lkan shoir tomonidan kuylangan 

“Shayboniyxon” dostoni leksikasiga, A.Rahimovning o‟zbek xalq dostonlari 

23

leksikasining qiyosiy-tarixiy tahliliga, J.Xolmurotovaning Shimoliy Xorazm dostonlari 

leksikasining funksional-uslubiy xususiyatlariga, A.Xoliqovning “Go‟ro‟g‟lining 

tug‟ilishi” dostoni tilining leksik-semantik xususiyatlariga, G.Jumanazarovaning 

“Shirin bilan Shakar” dostonining lug‟aviy va lingvopoetik xususiyatlariga, 

Sh.Mahmadiyevning xalq dostonlari tilida qo‟llaniladigan stilistik formulalarga 

bag‟ishlangan nomzodlik ishlari shular jumlasidandir. 

Bizga ma‟lumki, xalq dostonlarining ijodkori xalqning o‟zidir. Shuning uchun ham 

xalq dostonlari tili leksikasiga e‟tibor qaratish ustuvorlik qiladi. Bundan tashqari, 

dostonlar xalq baxshilari tomonidan kuylanadi, Baxshi esa doston tiliga sayqal berishi 

mumkin. Shunday ekan, xalq dostonlari tilining sheva va adabiy tilga munosabati 

masalalari va lisoniy birliklarning rang- barangligi o‟zbek tilshunosligi fani oldida 

turgan muhim vazifalardan biri. Shuning uchun ham tilshunosligimizda xalq dostonlari 

leksikasini o‟rganishga katta ahamiyat berilmoqda. 

Xalq dostonlaridabir qator fe‟llar o‟xshatish ko‟rsatkichlaridan keyin kelib, ish-

harakatning jarayonini, holatini bildirishga xizmat qiladi. Ko‟rinadiki, fe‟l so‟z turkumi 

badiiy matnda, shu jumladan, xalq og‟zaki ijodi namunalarida tasviriylikni ifodalashda 

keng qo‟llaniluvchi so‟z turkumi sanaladi. 

Masalan, Hasan mard buni ko‟rib, ko‟zlari yoshga to‟lib, jazavalari 

qo‟zg‟alib,polvonlik tomirlari uyg‟onb, o‟zini tuzab, tezlana berdi 

Bundan tashqari qahramon yoki narsa –predmetni tasvirlashda metaforalarning 

o‟rni beqiyos.O‟xshatishlar xalq doston matnida badiiy bo‟yoqdorlik, obrazlilik, epik 

tasvirda aniqlik tug‟dirish uchun xizmat qiladi. Bu unsurda, asosan, otlar, otlashgan 

so‟zlar, so‟z birikmalari bilan ifodalanadi. 

Masalan, “Ravshan”  dostonidan olinga parchaga e‟tiborimizni qaratamiz. 

Qoraxon qarasa, bir qiz turibdi qayqayib; qoshini kerib,labini burib,chikka bel 

bo‟lib, shirin qilib kulib, taroqqos bo‟ylab, suqsurday bo‟ylab,tovusday taranib, bellari 

buralib turibdi30. 

Ushbu Qoraxon podshoning qizi Zulxumorning tasvirida -day affiksi matn 

tarkibida o‟xshatish munosabatini yuzaga chiqarishda eng sermahsul sanaladi. 

Masalan,Zulxumorning jamolini, nav daraxt kamolini ko‟rib tomosha 

qiladi.Ravshanbek qarasa, Zulxumorning komoli, oyday jamoli,oq yuzida xoli, yangi 

to‟lgan oyday ikki qoshi hiloli. Ravshanbek zehnini qo‟yib qarasa, yasangan 

hurday,tishlari durday, ko‟zlari yulduzday, qoshlari qunduzday, lablari qirmizday, 

og‟izlari o‟ymoqday, lablari qaymoqday, ikki yuzi oyday,talon- qarchg‟ay- uchadigan 

qushday, muhrlangan qog‟ozday yalt-yult o‟tiribdi. 

Bundan tashqari xalq dostonlari matnida shevaga oid so‟zlari ham 

uchratamiz.”qayqayib” shevada bo‟lib adabiy tilda qaqqayib so‟zini to‟g‟ri keladi. 

Belga nisbatan chikka leksemasi ishlatiladi.Asli chikka leksemasi izohli lug‟atda 

oshiqning ichi chuqur tomoni va shu tomoni sirtga qaragan vaziyati yoki pukkaning 

aksi.Pukka esa oshiqning chikkaga qarama qarshi, do‟mboq tomoni.Demak, Zulxumor 

obraziga berilgan tasvirda qizning belining ingichka, nozik va xipchaligiga e‟tibor 

qaratilyapti.Oshiqning chikkasining  ingichkaligi inobatga olinib yorning belining 

nozikligiga o‟xshatib uning o‟rnida boshqa sinonimini qo‟llanilyapti. 

Zamongul hovuzning  bo‟yida enasining  ust- boshini yuvib, o‟tirib edi kampir 

qizga qarab ravona bo‟ldi yo‟lda o‟ziga- o‟zi aytdi:”  Mening Zamongul jonim ham 

to‟ladan kelgan, iylab tashlangan po‟ladan kelgan: kachkul bet,burni past qulog‟i 

yuqdan kelgan, qorinli,siyroqli, bo‟rbo‟yli- ajabtovur qiz”. 

“Iylamoq” so‟zining ma‟nosi ezib yoki mushtlab yumshatmoq, shu yo‟l bilan ishlov 

bermoq kabilarni bildiradi.Oshlangan terini , ko‟nni g‟ijimlab ezib ishlov bermoq.”po‟la” 

so‟zi esa [shikastlangan, ezilgan] Zarb yeb yoki pishib o‟tib ketib ichi tushgan, ichi 

bo‟sh.Po‟la qovun. Qovunning yomoni- po‟la Xeshning yomoni bola,”Folklor”31. 

Zomongul bu yerda badanining yumshoqligiga va to‟laligi aytib 

o‟tilmoqda.Bundan tashqari taqim, bolder kabi sinonim so‟zlarning shevadagi variant “ 

bo‟r bo‟y ” so‟zi qo‟llanilmoqda. 

Bu so‟zlar o‟zbek tilining serqatlam xazinasidan munosib o‟rin egallagan eski 

so‟zlardan, shuningdek, zamonaviy tilning funksional normativ leksikasidan eskilik 

bo‟yog‟iga egaligi bilan farqlansa, xalq dostonlarida qo‟llanilgan eskirgan so‟zlar 

ularning ko‟p asrlik ijodiy shakllanish bosqichlarida xalq tilining eng faol meyoriy 

leksikasi sifatida amalda bo‟lganligi bilan ajralib turadi. Shevashunos Ahmad Ishayev 

eskirgan so‟zlar xususida quyidagilarni yozadi: “Tarixiylik nuqtai nazaridan dostonlarda 

uchraydigan eskirgan so‟zlar mazkur manbalar uchun tarixiy yoki arxaik so‟zlar emas. 

Chunki, dostonlar yaratilib, asrlar osha kuylanib kelinganda, bu so‟zlar juda mahsuldor 

bo‟lgan va shu sababli ular dostonlarning badiiy to‟qimalariga chuqur singib ketadi” 

Dostonlarida qo‟llangan eskirgan so‟zlarning tarixiy qimmatini chuqurroq anglash 

uchun ularning lug‟aviy-mavzuviy guruhlarni aniqlash va shu asosda tahlilni davom 

ettirish muhim samaralar berishi mumkin. O‟zbek adabiy tilidagi, shu jumladan, xalq 

dostonlari tilidagi eskirgan so‟zlarning ko‟p qismi o‟zining mavzu doirasi jihatidan 

tarixiy ahamiyatga egadir. 

Bunga “Ravshan” dostonidagi parcha yaqqol misol bo‟la oladi. Ushbu dostondagi 

o‟g‟il tutingan kampirning tasviri ham baxshi tomonidan mahorat bilan chizilgan. 

Ravshanbek shunday qarasa, bir kampir, bu kampirlardan boshqa kampir, bilmayman 

kiribdi necha  yoshga kampir. Beli bukrayib qolgan, qulog‟i tikrayib qolgan 

bachchag‟arning tishlari omochday, sochlari polochday, manglayidan tarlon ochgan, 

ikki chekkasining go‟shti qochgan, bo‟yinlari tirishgan hamma yeri qurishgan, iyaklari 

burishgan, ko‟ringan odam bilan urishgan, agar boshqa odam erinmasa, erinmasdan 

urishgan kampir. Ko‟zlari o‟tday, manglayi cho‟tday balki bahaybat  boytebatday 

kampir.Chaqadigan ilonday qari ham bo‟lsa qulonday, bo‟ynin suzib bulonday, suvga 

 O’zbek tilining izohli lug’ati, Besh jildli. – Toshkent: O’zbekiston milliy ensiklopediyasi Davlat ilmiy 

nashriyoti, 2006.304-b. 

kelayotibdi”32.Ushu matnda berilgan tarlon leksemasining ma‟no nozikliklariga 

qaratamiz. Asli tarlon- ola targ‟il, chavkar, shu tusdagi ot ma‟nosini beradi. Baxshi bu 

yerda kampir badaning ko‟p umr ko‟rganidan rangini ola- targ‟il bo‟lib buzilganligini 

aytib o‟tyapti . Bu obrazni ta‟riflashda  yoshining ham nomalimligiga ishora bor  ya‟ ni 

ancha yoshdan o‟tib qolgan qari – qartang kampirga berilgan ta‟rif.Uning manglayiga 

berilgan ta‟rifda esa boytebetday degan leksemani ishlatadi.Bu so‟zning izohi “katta,  

bahaybat, ko‟ppak it ”. Kallasi xuddi gov savatday, Tishi so‟yloq  qopgir boytevatday. 

Xalq dostonlaridagi bu so‟zlarning o‟rniga uning sinonimini qo‟llaydigan bo‟lsak 

qahramon obrazini yoritishda uning tasviri to‟laqonli ochilmagan bo‟lar edi.  Bundan 

tashqari bu so‟zlar o‟zbek tilining serqatlam xazinasidan munosib o‟rin egallagan eski 

so‟zlardan, shuningdek, zamonaviy tilning funksional normativ leksikasidan eskilik 

bo‟yog‟iga egaligi bilan farqlansa, xalq dostonlarida qo‟llanilgan eskirgan so‟zlar 

ularning ko‟p asrlik ijodiy shakllanish bosqichlarida xalq tilining eng faol meyoriy 

leksikasi sifatida amalda bo‟lganligi bilan ajralib turadi. 

Boytebet so‟zi ko‟chma ma‟noda  sochlari paxmoq, ust- boshi juldur odamga ham 

nisbatan aytiladi.O‟zingga sal qarasangchi boytebet  bo‟lib ketibsan. 

Ravshanxon qarasa, bir ko‟sa , juda ko‟hna bo‟lib ketgan pir ko‟sa, uch yuzdan 

oshgan, to‟rt yuzga yonashgan juda qari ko‟sa, bachchag‟ar yildan adashgan , balki besh 

yuzga kirgan daqyunus ko‟rgan, jami el- xalqqa firib bergan;doim juvonbozlik, 

bedabozlik bilan umrini o‟tkazgan uying kuygur. Chekkasidan tarlon ochgan , iyagining 

go‟shti qochgan, qoshlari o‟sgan, ko‟zini bosgan;iyagining o‟rtasida bitta tuki bor ekan, 

u ham bir qarich bo‟lib o‟sgan, bu yolg‟iz soqolga necha qimmatbaho yaxshi toshlardan 

teshib osgan, burnining suvi sho‟rg‟alab, mingan oti yo‟rg‟alab, Ravshanbekning 

oldidan chiqa keldi. Berilgan ta‟rifda keltirilgan ko‟saning yoshi noma‟lum ekanligini 

yoki ko‟pni ko‟rganligini daqyunus so‟zidan ham bilsak bo‟ladi. By so‟zning ma‟nosiniga 

hamohang  bo‟lgan sharti ketib, parti qolgan frazeologik sinonimni qo‟llasak ham ta‟sir 

kuchi yoqolmaydi.  Bu bialn baxsh- shoirlarimiz o‟quvchining so‟z boyligi ortishi bilan 

birga shevadagi variantini ham bilib olishiga o‟z hissalarini qo‟shmoqda..Shuning uchun 

o‟zbek tili sinonimlarga juda boy tillardan sanaladi. Yozma adabiyotda bo‟lgani singari 

og‟zaki adabiyotda ham baxshi-ijodkorlar tilimizdagi bu so‟zlar ichidan tasvir maqsadi 

va ruhiga muvofiq keladigan muayyan so‟zni topib o‟z dostonlarida qo‟llaydilar. 

Bunday qo‟llanish orqali epik qahramonlar ruhiyati hamda tasvir obyektining eng 

kichik qirralarigacha real ko‟rsatib beradilar. 

Bundan tashqari, tahlilga jalb etilgan dostonlarda qadimgi turkiy til bilan 

mushtarak bo‟lgan eski so‟zlar ichida arab va fors-tojik tilidan o‟zlashtirilgan lug‟aviy 

birliklarni ham ko‟plab uchratamiz. 

Xalq dostonlarida  badiiy obrazni shakllantirishda  ayrim o‟rinlarda gulday o‟rniga 

olmaday so‟zi sinonim sifatida qo‟lanilgani yoki har ikkalasining ham matn tarkibida 

kelishini kuzatish mumkin. Ularda yuqorida ta‟kidlaganimizdek, bir qancha ma‟nolar 

o‟z ifodasini topadi: 

Olmaday so‟ldirma gulday yuzingdi, 

Ko‟zlaringda selob yoshing tizildi 

